
 Karbonitrid sinifinə məxsus nümunələr elm və texnologiyanın müxtəlif 

sahələrində geniş tətbiq olunmaqdadır [1-2]. Son illərdə TiN, ZrC, ZrN, ZrCN, 
TiC birləşmələri üzərində aparılan tədqiqatlar göstərir ki, xarici təsir fakto-
rundan (qamma, proton, neytron və electron şüalanma) asılı olmayaraq geniş 
temperatur intervalında oksidləşməyə qarşı dayanıqlı və yüksək mexaniki 
xüsusiyyətlərə malikdir [3-6]. TiZrCN, TiZrSiCN və TiZrNbCN təbəqələrinin 
yaradılması üçün “katodlu qövs” çökmə üsulundan istifadə olunur. Nümu-
nələrin hazırlanmasında katod kimi Ti 85 % -Nb 15 % və Zr (99.99% təmiz-
likli), Ti 88 % - Si12 %, və Zr və Ti (99.99% təmizlikli) istifadə edilmişdir. 
Təcrübələr argon inert mühütündə 6.0 × 10−4 Pa təzyiqdə yerinə yetirilmişdir. 
TiZrCN, TiZrSiCN və TiZrNbCN təbəqələri C/N nisbəti 0.6- 0.8 (aşağı stoichio-
metric) və C/N=1.6 intervalında (yuxarı stoichiometric) götürülmüşdür. C/N 
nisbətinin 0.6- 0.8 alınması üçün CH4 qazının axma sürəti bir dəqiqədə 25 sm3 
və N2 üçün isə bir dəqiqədə 65 sm3 seçilmişdir. Qövs cərəyanı Zr və Ti üçün 90 
A, TiNb və TiSi üçün 110 A götürülmüşdür. Təcrübənin yerinə yetirilməsi üçün 
tələb olunan bütün parametirlər 40 dəqiqə müddətində sabit saxlanılır, 
başlanğıc çökmə temperauturu 320 ˚C və örtüyün qalınlığı ~3 μm bərabərdir. 

